
        
            
                
            
        

    
	Г. МЭНД-ООЁО

	 

	УУЛНААС ӨНДӨР ТЭМЭЭ

	(Сургуулийн бага насныханд)

	 

	“БНМАУ. Ардын боловсролын яамны хэвлэл” Улаанбаатар хотноо 1983 онд эрхлэн хэвлүүлсэн номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ДУУСДАГГҮЙ КИНО

	 

	Өндөр өндөр хадтай

	Өвс ургамал ихтэй

	Хонгор чулуутын тал

	Хонин сүргийн нутаг

	 

	Энэ сайхан нутагт

	Хонио хариулж яваа

	Эгч дүү хоёрыг

	Хорлоо, Саруул гэдэг.

	 

	Хорлоо охин энэ жил

	Хоёрдугаар ангид

	Дүү Саруул нь одоо

	Дөнгөж таван настай

	 

	Ижил олон сүрэг нь

	Тогтож байгаа болохоор

	Эндээ зүгээр сууснаас

	Тоглож наадмаар бодогдов.

	 

	Адил хоёр даагаа

	Хадны сүүдэрт уяад

	Асга чулуу дамжин

	Авирч өгсөж тоглов.

	 

	Аквариум дотроо хийх

	Алаг чулуу түүсэн

	Эрх жаахан дүүгээ

	Эгч нь гэнэт дуудав,

	 

	— Хурдан наашаа ир

	Кино гарч байна

	Хун шувууны тухай

	Кино гарч байна!

	 

	Хажууд ирээд хар

	Харандаа аваад зур

	Зурагтаар бидний үзсэн

	Зоопарк мөн байна

	 

	Саруул дүү нь гүйсээр ирэв

	Сайхан хун хөвж харагдав

	Нээрээ л яг кино.

	Нэг л өөр нь дуугүй.

	 

	— Дүү минь чи харав уу,

	Дүгрэг дэлгэцтэй кино

	Ондоо олон юм

	Олж бас үзнэ.

	 

	Зугаатай эндээ харж бай

	Зургаа зураад сууж бай

	Манай хонь гарна

	Майлах дуу нь ч дуулдана.

	 

	Ингэж хэлээд

	Эгч нь явлаа

	Саруул хүүг харсаар байтал

	Сайр даган хонь ирлээ.

	 

	Үзэж суугаа кинонд

	Үй олон хонь харагдав

	Холоос бас шилбүүрээ барьсаар

	Хорлоо эгч нь айсуй харагдав

	 

	Гайхсан жаал нүдээ арчив

	Гайгүй сайн ахиулж харав

	Яах аргагүй мөн байв.

	Яг өмнө нь инээж байв.

	 

	Удалгүй тэгээд эгч нь ирэв

	Учрыг хүү ингэж асуув

	— Эгчээ та кинонд гарсан уу?

	Эсвэл би эндүү харсан уу?

	 

	— Тиймээ, тийм би гарсан

	Тийшээ дахиад харж бай!

	Одоо, би концерт тоглоно

	Олон олон дуу дуулна.

	 

	Дув дугуй дэлгэц дунд

	Хорлоо эгч нь гарч ирэв

	Шув шулуун шилбүүрээ бариад

	Хониныхоо захад дуулж гарав

	 

	«Хорлоо, Саруул хоёр хө

	Хонио хариулж явна аа хө

	Хонгор чулуутын талд хө

	Кино үзэж сууна аа хө»

	 

	Хорлоо эгч нь 

	Дуулж дуусаад

	Хормой засан

	Ёсолж зогсов.

	 

	— Эвий дүү минь

	Эндээ сууж бай

	Эх нутгаа

	Зураад сууж бай!

	 

	Эгч нь хонио бэлчээе

	Эргэж дүүгээ авъя.

	Ингэж хэлээд Хорлоо гүйчхэв

	Эрвээхэй адил дэрвээд явчхав

	 

	Саруул хүү өнгийн будгаар

	Сайхан зураг зурсаар байлаа

	Зуны байгаль дурайж гарлаа

	Дугуй хүрээтэй зураг боллоо.

	 

	Хонь бэлчсэн нуурын захад

	Хоёр тогоруу хүрч ирлээ

	Дээш дээш үсрэн үсрэн

	Дэгдэн дэгдэн бүжиглэж байлаа.

	 

	— «Тогоруу сайхан

	Тоодог муухай

	Цам харай

	Цам харай»

	 

	Саруул хүү амандаа хэллээ

	Санасны нь дагуу цам харайлаа

	Өд далиа дэлгэн дэлгэн

	Өөдөө дэгдэн бүжиж байлаа

	 

	Хун шувуу тун олон

	Нугас ангир нэн олон

	Үүл хүртэл тэнгэрээ орхиод

	Үдийн халуунд усанд оров.

	 

	Нуурын цаадах ногоон уул

	Усан дотор уруугаа харав

	Тэнгэрийн нар усанд орж

	Тэг дунд нь шумбаж харагдав.

	 

	Үзээд үзээд ханамгүй

	Үлэмжийн сайхан кино байлаа

	Саруул хүү зураад саламгүй

	Сайхан сайхан зураг байлаа.

	 

	Хонио бэлчээгээд эгч нь ирлээ

	Хоёулаа одоо явъя гэлээ

	Саруул хүү явахгүй гэлээ

	Сайхан киног дуусгана гэлээ.

	 

	— Ээ дүү минь, энэ кинонд

	Эцэс төгсгөл үгүй гэлээ

	Дараа хонио хариулангаа

	Дахиад эндээн ирье гэлээ.

	 

	— Эхэлсэн юмаа дуусгаж бай гэж

	Эмээ надад захисан юм шүү

	Үүний дуусахыг заавал харна

	Үдшийн үлгэр ч бас гарна.

	 

	Саруул хүү ингэж хэлээд

	Суусан хаднаас ер хөдөлсөнгүй

	Хадны сэнжээр нутгаа харж

	Хавь орчноо гайхаж ханасангүй

	 

	— Эгч ээ энэ кино

	Ямар нэртэй юм бэ?

	«Эх орон» гэдэг кино

	Эрхэм сонин зураг

	 

	— Дундаа цонхтой хадны дунд

	Дандаа гардаг дуусдаггүй кино.

	Энд ирэхдээ үзэж байгаарай

	Эх орноо харж байгаарай!

	 

	Хоёр жаал гүйсээр явна

	Хониныхоо хойноос дагасаар явна

	Үдшийн бүрэнхийд дуулсаар явна

	Үзсэн киногоо ярьсаар явна.

	 

	1978


УУЛНААС ӨНДӨР ТЭМЭЭ

	 

	Ганаа хүү хөдөө явжээ

	Галбын говийг үзээд иржээ

	Тэмээний тухай зураг зуржээ

	Тэмдэглэлийн дэвтэртээ шүлэг бичжээ.

	 

	Зургийг нь үзсэн нэг жаал

	Жуумалзан байж инээд алджээ

	— Уулнаас өндөр тэмээ байхгүй гэж

	Учиргүй их гайхаж хэлжээ

	 

	— Байлгүй яах вэ, би үзсэн

	Барин тавин нүдээрээ харсан

	Эрхэм найздаа түүхээ ярья

	Ийм нэгэн шүлэг уншъя

	 

	Тэнгэрийн хаяа ширтэн

	Зогсож байгаа тэмээний

	Тэрмэн хүрэн

	Зогдор доогуур

	Өргөн тал бидэрлэнэ

	Өндөр уул сүндэрлэнэ

	Аав бид хоёрын

	Амьсгаадан байж

	Авирч гарсан

	Орой дээрээ

	Овоотой уул

	Тэмээний гэдэс доогуур

	Тэр аяараа харагдана

	Үзүүр нь үүл шүргэсэн

	Үлэмж хүчдэлийн цамхаг

	Хүрэн атны

	Хүзүү доогуур харагдана.

	Тэгэхээр байна шүү

	Тэмээ уулнаас өндөр.

	 

	Бөхийж байгаад харвал

	Бүүр ч өндөр

	Навтайж байгаад харвал

	Нарнаас ч өндөр

	Бүр хэвтэж байгаад харвал

	Бүхнээс өндөр!

	 

	— Уулнаас өндөр тэмээ байдаг

	Учрыг нь би одоо л оллоо

	Бүүр өндөр тэмээ унаад

	Бүхнээс өндөрт гарсан гэлээ

	 

	Харин нэг л гайхмаар юм байна

	Хаанаас ч би дуулаагүй юм байна.

	Гурван бөхтэй тэмээ гэж байхгүй

	Ганаа найз минь андуурсан байлгүй.

	 

	— Байлгүй яах вэ би үзсэн

	Барин тавин нүдээрээ харсан

	Ийм нэгэн түүх ярья

	Эрхэм найздаа шүлэг хэлье.

	 

	Бурантагаас нь татаад

	Сөөг гэхэд

	Булиа хүрэн ат

	Сөгдөөд хэвтэв

	 

	Тэгээд би

	Тэмээгээ унав.

	Бурантагаас нь татаад

	Хөөг гэхэд

	 

	Булиа хүрэн ат

	Хөдлөөд босов.

	Тэгэхэд би

	Тэнгэрт гарав.

	 

	Туг ширээ бөхний дунд

	Тун ч тохитой явав

	Унасан тэмээний толгой

	Уулын сэрвээн дээр харагдав.

	 

	Тэмээ гэдэг үнэхээр том

	Тийм байхаас аргагүй.

	Хажуу тийшээ хартал

	Хачин юм үзэгдлээ

	 

	Өвсөн дээр

	Сүүдэр буужээ

	Өндөр атыг

	Сүрхий зуржээ

	 

	Гайхмаар юм ингэж болсон

	Гурван бөхтэй тэмээний зураг

	Газар дээр ингэж туссан

	Тэр зургийг ерөөсөө

	 

	Тэнгэрийн нар л зурсан юм.

	Түүнийг харин би

	Тэр янзаар нь буулгасан юм.

	 

	— Одоо би чамд

	Ондоо шүлэг уншъя

	Тэмээ гэдэг шидтэй

	Тэгэхдээ бүр эрдэмтэй

	Хүйтэн жаварт дулаацуулна

	Халуун наранд сэрүүцүүлнэ

	Унаж үзсэн хүн л түүний

	Учрыг тайлж чадна.

	 

	Өвлийн өглөө

	Өндөр газар жавартай

	Тэмээ өндөр

	Тэгэхээр адилхан жавартай.

	 

	Ингэж би бодсон

	Их даарна гэж айсан.

	Тэмээгээ унаад

	Тэшүүлж явахад

	 

	Бөхнөөс нь

	Бүлээн оргиод

	Харин бүүр

	Халууцаж орхисон.

	 

	Зуны нар ойр

	Зулай төөнөм халуун

	Тэмээнд бас ойр

	Тэгэхээр адилхан халуун

	 

	Ингэж би санасан

	Их халууцна гэж бодсон.

	Тэмээгээ унаад

	Тэшүүлж явахад

	 

	Бөхнөөс нь

	Салхи сэвэлзээд

	Бүүр харин

	Сэрүүцэж орхисон.

	 

	Энэ бол

	Тэмээний эрдэм

	Эзэндээ ээлтэй

	Түүний эрдэнэ

	 

	Найз аа, ингээд яриад байвал

	Намтар түүх зөндөө яримаар

	Тэмээ гэдэг сайхан амьтан

	Тэр чигээрээ үлгэр баймаар

	 

	Говийн сайханд найз минь очоорой

	Галбын хүрэн тэмээ унаарай

	Өврийн дэвтрээ заавал аваарай

	Өнгийн будгаа базааж яваарай!

	 


БАЯРААГИЙН СУУДАГ ДЭЛХИЙ

	 

	Баримлын шавраар

	Хүүхэд хийлээ

	Баяраа гэж

	Түүнээ нэрлэлээ.

	Ганцаархнаа бол

	Гарцаагүй тэр уйдна.

	 

	Олуулаа бол

	Орчлон дэлхийг барина.

	Ээж аавыг нь дүрсэллээ.

	Үеийн нөхдийг нь хийлээ.

	 

	Олон хоног барилаа

	Оролдон оролдон бүтээлээ.

	 

	Сурдаг сургууль

	Суудаг автобус

	Номын дэлгүүр

	Ногооны газар

	Циркийн сониныг

	Паркийн сайхныг

	Хүн болгонд

	Зайлшгүй хэрэгтэй

	Юм бүхнийг

	Байлгах хэрэгтэй.

	 

	Нэмээд л байлаа

	Чимээд л байлаа

	Модтой бол

	Зүлэгтэй бол

	Манай хот

	Саруулхан байна.

	 

	Мойлтой бол

	Жимстэй бол

	Баяраагийн найзууд

	Баяртай байна.

	 

	Тийм болохоор

	Зүлэг тарилаа

	Тэнгэрт тулахаар

	Мод суулгалаа

	 

	Цэцэрлэгч жаал

	Байхгүй бол болохгүй

	Хийхгүй бол тусгүй

	 

	Зүг зүгтээ

	Тэлсээр тэлсээр

	Зүүн баруун тийш

	Ахисаар өргөссөөр

	Уулын хооронд

	Багтахаа болилоо

	Усны эрэгт

	Хашигдахаа байлаа.

	 

	Тоглоомын талбай

	Телевизийн цамхаг

	Шуудан холбоо

	Шугамын автобус

	 

	Хэрэгтэй юм

	Дуусах янзгүй

	Хийхгүй бол

	Дутаад болохгүй.

	 

	Уулын цаана

	Уул бий

	Усны цаана

	Ус бий.

	Уул усны цаана

	Учиргүй том хот бий.

	 

	Бас л түүнийг

	Барих ёстой

	Баяраагийн нөхдийг

	Байлгах ёстой.

	 

	Хотын цаана хот

	Түүний цаана далай

	Далайн цаана арал

	Арлын цаана тив

	Газар дээрх

	Гайхамшиг бүхэн

	Баяраад хэрэгтэй.

	 

	Баялаг бүхнийг

	Би ганцаараа

	Барьж амжихгүй нь.

	 

	Бүх хүүхдүүд

	Бүтээж л байгаа

	Зургийн дэвтэртээ бас

	Зурж л байгаа.

	 

	Бие биетэйгээ элбэж

	Бид бүтээнэ

	Бүгдээрээ хамтарч

	Бөмбөрцгөө гоёно

	 

	Бөмбөрцөг дээр

	Би ч сууна

	Чи ч сууна

	Баяраа ч сууна

	 

	Байгаль дэлхийн бүх баялаг

	Баяраад хамаатай

	Дэлхийн бөмбөрцөг

	Түүнд холбоотой.

	 

	Барих баримлынхаа нэрийг ч оллоо.

	«БАЯРАА ДЭЛХИЙН БӨМБӨРЦӨГ ДЭЭР СУУДАГ»


ЗУУ ЗУУ ОЙД АЯЛСАН НЬ

	 

	 

	1

	 

	Зуны нэг өдөр

	Зуу зуу ойд очжээ

	Олон янзын цэцэг навч

	Ой дотор алаглан байжээ

	 

	2

	 

	Эхлээд нэг цэнхэр цэцэг

	Эгц өмнө нь таарчээ

	Энэ цэцгийг авъя гэтэл

	Энэрч үлдээм хөөрхий санагджээ.

	 

	3

	 

	Малын хөлд тасарч унасан

	Маш хөөрхөн цэнхэр цэцэг

	Цацган дэлбээгээ дэлгэн харагдав.

	Цаасан дээрээ түүнийг нямбай тавилаа

	 

	4

	 

	Цаашаа бас явж байтал

	Шар цэцэг унасан байжээ

	Цэцгийг аваад цаасан дээр наавал

	Цэлмэг тэнгэр нар хоёр болжээ.

	 

	5

	 

	Томоос том модны дэргэд

	Зуу зуу гүйж очжээ

	Гоёос гоё олон навч

	Модны ёроолд унасан байжээ

	 

	6

	 

	Арван жижиг ногоон навчийг

	Аваад цаасан дээрээ наажээ

	Ингээд яг харсан чинь

	Энгүй сайхан ой болжээ.

	 

	7

	 

	Уудам их ойн дунд

	Улаан навчтай мод харагджээ.

	Улаан навчийг авъя гэвэл

	Уулын мод хайран санагджээ

	 

	8

	 

	Тэр модны дэргэд очтол

	Тэмээний таваг шиг навч унажээ

	Навчийг аваад цаасандаа наавал

	Нар туссан нуур болжээ.

	 

	9

	 

	Зуны тэр өдөр

	Зуу зуу ойгоос буцжээ.

	Ойгоос олсон олзоороо

	Онцгой сайхан наамал хийжээ.

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

1983 оны хэвлэлийн Хэвлэн нийтлэлийн мэдээлэл:

	Ардын Боловсролын Яамны Хэвлэл

	Зохиогч Г. Мэнд-Ооёо

	Өрөлтөд 1983 оны 4-р сарын 12-нд

	Хэвлэлтэд 1983 оны 9-р сарын 10-нд шилжүүлж 

	13000 ширхэг хэвлэв. 

	 

	Цаасны хэмжээ. 70x90/16, 

	х.х.1,5, 

	х.н.х.2,1

	 

	Үнэ 75 мөн.

	 

	БНМАУ-ын Ардын боловсролын яам.

	Барилгачдын талбай 15.

	 

	Д. Сүхбаатарын нэрэмжит хэвлэлийн комбинатад хэвлэв.

	Д. Сүхбаатарын талбай 2,

	Улаанбаатар 11.

©rnerviiH 33HniA COHOpT N

Ta maHaii HOMBIH CaHA XaHANS Bprox 60nHo.

TaHb! XaHAMBNAcaH MeHTe:

* X3BNTAC3H HOMBIT UaXVIM X37163pT Opyyax

* LlaxViMA OpyYACaH HOMBIF apUyTraH Wyyx

* LlaxViv TeXHOROTWJiH TOHOT TeXBBpEMX aBaX

* LlaxViv HOMBIH CaHr Bprexyyax

* LlaxViv HOMBIH CaHTUITH YWTaN93p CyAanTaa i, cyp Gaiiraa oroyTaH
CymNaauMTr A3MXIX3A 33pUYYaraHa.

XaHAB eprex AaHC "XaaH 6aHK" 5027 8982 35 (terper) LLOTT OXVIH T3HT3P CAH

6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






